[image: image1.jpg]Quality management system
ISO 9001

¢ Customer focus

¢ Customer satisfaction

¢ Continuous improvement

¢ System/process effectiveness

ID 15100 1710072

wa.tuev-thueringen.dj





[image: image2.png]


               



Broj: 08-06/2-14-2-2459-9/18

Dana: 19.06.2018.godine

Na osnovu člana 64. stav (1) tačka b), člana 25., člana 70. stav (1), (3) i (6) Zakona o  javnim nabavkama ("Službeni glasnik BiH", broj: 39/14), članа 8. stаv (2) tаčkа d) Prаvilnikа о uspоstаvlјаnju i rаdu Kоmisiје zа nаbаvkе ("Službeni glasnik BiH", broj: 103/14), na Preporuku Komisije za nabavke iz Zapisnika o pregledu i ocjeni ponuda broj: 08-06/2-14-2-2459-6/18 od 14.06.2018.godine, u postupku javne nabavke – "LOT 2: Sukcesivna nabavka usluga servisiranja, popravke i održavanja kopir aparata marke Canon", ministar Ministarstva unutrašnjih poslova Zeničko-dobojskog kantona, d o n o s i: 

O D L U K U

o izboru najpovoljnijeg ponuđača – "PLAN PLUS" d.o.o. Zenica, za "LOT 2: Sukcesivna nabavka usluga servisiranja, popravke i održavanja kopir aparata marke Canon"
I

Prihvata se Preporuka Komisije za javnu nabavku roba, usluga i radova (u daljem tekstu - Komisija), iz Zapisnika o pregledu i ocjeni ponuda broj: 08-06/2-14-2-2459-6/18 od 14.06.2018.godine, i ugovor za "LOT 2: Sukcesivna nabavka usluga servisiranja, popravke i održavanja kopir aparata marke Canon", dodjeljuje se ponuđaču "PLAN PLUS" d.o.o. Zenica, sa ponudom broj: 08-06/2-14-2-2903/18 od 07.06.2018.godine, i ponuđenom cijenom u iznosu od 249,19 KM bez PDV-a.

II

Odabrani ponuđač dužan je u roku od 3 (tri) dana od dana zaprimanja ove Odluke o izboru, na Protokol ugovornog organa dostaviti originale ili ovjerene kopije niže navedene dokumentacije, koja ne može biti starija od 3 (tri) mjeseca, računajući od momenta predaje ponude:

- a) izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrdu iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.


- Spisak/popis izvršenih ugovora o izvršenim uslugama koja je predmet nabavke (usluge održavanja kopir aparata) tokom posljednje dvije godine (2016. i 2017.g.), ili od datuma registracije odnosno početka poslovanja ako je ponuđač registrovan odnosno počeo sa radom prije manje od 2 godine.

       Uz spisak/popis izvršenih ugovora ponuđač je dužan dostaviti potvrdu o uspješno izvršenom ugovoru koju daje druga ugovorna strana o njegovoj realizaciji; 

Potvrda o uredno izvršenim ugovorima mora sadržavati: 

       - naziv i sjedište ugovornih strana ili privrednih subjekata;

       - predmet ugovora (usluge održavanja kopir aparata); 

       - vrijednost ugovora; 

      - vrijeme i mjesto izvršenja ugovora,

      - navode o uredno izvršenim ugovorima.

U slučaju da se takva potvrda iz objektivnih razloga ne može dobiti od ugovorne strane koja nije ugovorni organ, vrijedi izjava privrednog subjekta o uredno izvršenom ugovoru, uz predočavanje dokaza o učinjenim pokušajima da se takve potvrde osiguraju. 

Minimalna razina sposobnosti: Ponuđač mora dostaviti dokaz o urednom izvršenju 1 ugovora – izvršenje ugovora o održavanju printera i kopir aparata, čiji  iznos iznosi najmanje – 6.000,00 KM bez PDV-a (član 7. stav (4) tačka b) alineja 1) Uputstva za pripremu modela tenderske dokumentacije i ponuda ("Službeni glasnik BiH", broj 90/14).

           - Aktivni izvod iz sudskog registra u profesionalnom ili trgovačkom registru u zemlji u kojoj su osnovali firmu ili dostaviti posebnu izjavu ili referencu nadležnog organa kojom se dokazuje da je ponuđač u vrijeme predaje ponude registrovan za predmetnu djelatnost.

- 2 (dvije) obične kopije dostavljene dokumentacije – kopije ponude mogu ali ne moraju imati čvrsti uvez.  

III

Ova Odluka objaviće se na web stranici ugovornog organa (www.mupzdk.gov.ba), istovremeno sa upućivanjem ponuđačima koji su učestvovali u postupku javne nabavke, u skladu sa članom 70. stav 6. Zakona o javnim nabavkama.

IV

Odluka stupa na snagu danom donošenja, i dostavlja se svim ponuđačima koji su učestvovali u postupku javne nabavke, u skladu sa članom 71. stav 2. Zakona o javnim nabavkama.

O B R A Z L O Ž E NJ E

Postupak javne nabavke pokrenut je Odlukom o pokretanju postupka javne nabavke broj: 08-06/2-14-2-2459/18 od 11.05.2018.godine.

Javna nabavka provedena je putem konkurentskog zahtjeva za dostavu ponuda.

Procijenjena vrijednost nabavke za LOT 2: 6.000,00 KM bez PDV-a.
Dodatno obavještenje o nabavci broj: 488-7-2-35-3-46/18, poslano je na objavu dana 23.05.2018.godine u 11,52h.

Komisija za javnu nabavku imenovana je Odlukom broj: 08-06/2-14-2-2459-2/18 od 23.05.2018. godine.

Pozivi za dostavu ponuda upućeni su trojici ponuđača.

Komisija za javnu nabavku sačinila je Zapisnik o prijemu ponuda broj: 08-06/2-14-2-2459-4/18 od 07.06.2018.godine, Zapisnik sa otvaranja ponuda broj: 08-06/2-14-2-2459-4/18 od 07.06.2018.godine, Zapisnik o pregledu i ocjeni ponuda broj: 08-06/2-14-2-2459-6/18 od 14.06.2018.godine, na osnovu kojih je ugovorni organ konstatovao da je Komisija blagovremeno i pravilno izvršila otvaranje ponuda i ocjenu istih, o čemu je sačinila gore pomenute zapisnike, iz kojih je utvrđeno sljedeće:

- da su se do roka određenog za dostavljanje ponuda, 3 (tri) ponuđača prijavila na predmetno javno nadmetanje, i to ponuđači: Uslužni obrt "Servis KBM" Zenica, "NACIONAL" d.o.o. Zenica i "PLAN PLUS" d.o.o. Zenica.

- Od ponuđača "PLAN PLUS" d.o.o. Zenica, u skladu sa članom 66. Zakona o javnim nabavkama, zatraženo je pismeno obrazloženje ponuđene cijene. Isti je dana 12.06.2018.godine, aktom dostavio pravdanje ponuđenih cijena, na način da je naveo da se već duži period bavi pružanjem usluga servisiranja printera i kopir aparata, pa samim tim i veći obim poslova koje obavlja umanjuje cijenu norma sata po svakom pojedinačnom uređaju. Također je istakao da su mu savremena tehnologija i digitalizacija omogućili da u procesu utvrđivanja, kao i u procesu otklanjanja kvara, neposredan angažman servisera i učešće radne snage svede na minimum. Također, da blizina ugovornog organa ne iziskuje dodatne troškove transporta uređaja, što je u konačnici rezurtiralo nižim cijenama usluga. Ponuđač je uz svoje opravdanje cijena dostavio i kalkulaciju cijena.

Slijedom navedenog utvrđeno je da ponude prijavljenih ponuđača ispunjavaju zahtjeve ugovornog organa u formalno-pravnom, ekonomskom i tehničkom smislu, tj. da su iste za ugovorni organ prihvatljive.

U skladu s pomenutim utvrđeno je rangiranje prihvatljivih ponuda:

	Naziv ponuđača
	Ukupna cijena ponude bez PDV-a u KM
	preferencijalni tretman
	popust
	Ukupna cijena ponude bez PDV-a sa popustom u KM
	Ukupna cijena ponude bez PDV-a sa preferencijalnim tretmanom i popustom u KM
	Rang

	USLUŽNI OBRT "SERVIS KBM" ZENICA
	2.701,00 
	Da
	Nema
	2.701,00 
	2.430,90 
	3

	PLAN PLUS D.O.O. ZENICA
	249,19 
	Ne
	Nema
	249,19 
	249,19 
	1

	NACIONAL D.O.O. ZENICA
	1.072,00 
	Da
	Nema
	1.072,00 
	964,80 
	2


U postupku donošenja ove Odluke, posebno su cijenjene činjenice da je Komisija pravilno i potpuno izvršila ocjenu kvalifikovanosti ponuđača, te ocjenu pristiglih ponuda, u skladu sa kriterijem za dodjelu ugovora - "najniža cijena tehnički zadovoljavajuće ponude".

Naime, u postupku je ocijenjeno da je Komisija u svemu pravilno postupila, te da je izbor najpovoljnijeg ponuđača izvršen u skladu sa odredbama Zakona o javnim nabavkama, i predmetnom tenderskom dokumentacijom.

Slijedom navedenog, ponuđač "PLAN PLUS" d.o.o. Zenica odabran je na osnovu ponuđene cijene u iznosu od 249,19 KM bez PDV-a.

PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti prouzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu na postupak u pisanoj formi u roku od 5 (pet) dana po prijemu odluke o izboru najpovoljnijeg ponuđača.

Žalba se izjavljuje Uredu za razmatranje žalbi Bosne i Hercegovine, putem ugovornog organa u pisanoj formi direktno, elektronskim putem ili preporučenom poštanskom pošiljkom.

Žalba se podnosi u najmanje 3 (tri) primjerka.

DOSTAVLJENO:

1. Ponuđači,1x-

2. Sektor za podršku,1x.-

3. Komisija za javnu nabavku roba, usluga i radova,1x.-

4. Spis,1x.-

                                                                                                                               M I N I S T A R

                                                                                                                               Nikola Arsenić

